Maelezo ya Kukusanya Kohozi ya TB

Kwanini kipimo cha
kohozi ni muhimu?

Daktari wako anataka kupata
kiasi cha kohozi (“kikohozi)
unachokohoa kutoka kwenye
mapafu yako. Maabara
itafanyia kohozi kipimo cha
mbegu za kifua kikuu (TB).

Kukagua kohozi yako ndio
namna bora zaidi ya kujua
kama una ugonjwa wa TB.
Kama tayari unatumia dawa
za TB, kukagua sputum yako
ndio namna bora zaidi ya
kujua kama dawa inafanya
kazi vyema.

I1i uhakikishe kuwa kipimo ni
hakika, ni lazima ukohowe
kohozi kutokea ndani ya
mapafu yako. Sputum
inayotoka kwenye mapafu
yako ni nzito tena
inashikamana. Mate hutoka
kwenye mdomo wako na ni
majimaji mno tena nyepesi.
Usikusanye mate.

Ushauri: lkiwa
hauwezi kukohowa
sputum, jaribu
kunusa mvuke wa
maji ya moto ya
bafu au wa maji ya
moto kwenye
sufuria.

PUBLIC HEALTH DIVISION
HIV, STD and TB Section

Imetokana na maelezo ya Mradi wa Kuzuia na Kudhibiti TB wa Idara ya Afya ya Minnesota

Namna ya kukusanya sampuli ya kohozi.

Daktari au Muuguzi wako atakupatia kikombe spesheli cha plastiki
cha kukusanya kohozi. Fwata hatua hizi kwa makini

Kikombe ni kisafi sana. Usifungue hadi uwe tayari kutumia.

Unapoamka tu asubuhi (kabla haujakula au kunywa
chochote), piga mswaki na usafishe meno na maji. Usitumie
dawa za maji ya mdomo (mouthwash)

Ikiwezekana, nenda nje au fungua dirisha kabla
haujakusanya sampuli ya kohozi. Hatua hii husaidia
kuwalinda wenzako wasipate mbegu za TB unapokohowa.

Vuta pumzi ndefu sana na uzuie hewa kwa sekunde 5.
Taratibu pumua tena. Vuta tena pumzi ndefu sana na
ukohowe kwa nguvu hadi kohozi ipande hadi katika mdomo
wako.

Tema kohozi kwenye kikombe.

Endelea kufanya hivyo hadi kohozi ifikie msitari wa 5 ml (au
zaidi) kwenye kikombe cha plastiki. Itakuwa kama kiasi cha
kijiko 1 cha chai.

Funga kifiniko cha kikombe na ukaze ili isivuje.

Osha na ukaushe nje ya kikombe.

Andika kwenye kikombe tarehe uliyokusanya kohozi.

Weka kikombe kwenye boksi au mfuko uliopewa na
muuguzi.

Patiana kikombe kwa kliniki au muuguzi wako. Unaweza
kuhifadhi kikombe kwenye friji usiku wote kama itahitajika.
Usikiweke kwenye freezer ya barafu na usikiwache mahali
pasipokuwa na baridi.

